
Аннотация: мақолада ўқувчилар ижодкорлик кўникмаларини шакллантириш 

борасидаги илғор тажрибаларни ўрганиш ва оммалаштириш, тикувчилик технологияси 

йўналишида юқори самарадорликни таъминлашнинг энг муҳим йўналишлари  ва меҳнат 

усулларининг ўрни ўрганилган.   

*** 

Аннотация - в статье исследуются и распространяются передовой опыт в 

формировании творческих навыков учащихся, наиболее важные области высокой 

эффективности в области швейных технологий и роль методов работы.. 

Annotation - the article explores and disseminates best practices in shaping students 

’creative skills, the most important areas of high efficiency in the field of sewing technology, and 

Илғор усуллар ва методларини ўрганиш ва жорий қилиш, ўқувчилар 

ижодкорлик кўникмаларини шакллантириш борасидаги илғор тажрибаларни 

ўрганиш ва оммалаштириш бўлажак мутахассисларнинг тикувчилик 

технологияси йўналишида юқори самарадорликни таъминлашнинг энг муҳим 

йўналишларидан биридир. 

Ўқитувчи меҳнатининг самарадорлигини ошириш ва таълим 

воситаларидан унумли фойдаланишнинг энг таъсирчан воситаларидан бири 

энг мақбул таълим усуллари ва методларини танлаб олиш ҳамда жорий 

қилишдир. 

Таълим методлари ва усулларини ўрганиш, рационаллаштириш ва 

жорий қилиш учун аввало меҳнат жараёнларини меҳнат методи, меҳнат 

усуллари, тор ва кенг меҳнат ҳаракатларига тўғри ажрата билиш зарурдир. 



Меҳнат методи – меҳнат жараёнини бажариш усули бўлиб, у меҳнат 

усуллари йиғиндиси ва уларнинг маълум изчилликда бажарилишини 

характерлайди. 

Меҳнат усули ишчининг технологик жиҳатдан бўлинмайдиган 

операциянинг маълум қисмини ижро этиш учун тугалланган кенг 

ҳаракатлари йиғиндисидир. Меҳнат усули ўз навбатида кенг меҳнат 

ҳаракатларига бўлинади. 

Ўқувчи амалий машғулот жараёнида меҳнат усулининг маълум қисмини 

бажариши учун танаффуссиз битта ёки бир нечта узлуксиз бажарадиган тор 

ҳаракатлари йиғиндисига кенг меҳнат ҳаракати деб аталади. Масалан, қўлни 

конвейер ячейкасидаги меҳнат предметига узатиш ва бармоқлар билан 

меҳнат предметини ушлаб конвейер ячейкасидан олиш бунга мисол бўла 

олади. Кенг ҳаракат ўз навбатида тор ҳаракатларни ўз ичига олади. 

Ўқувчи кенг меҳнат ҳаракатини бажараётганда қўл, оёқ, бармоқлари ёки 

танасини бир бор жилдириши тор ҳаракат деб юритилади. Масалан, қўлни 

меҳнат предметига узатиш, меҳнат предметини қўлга олиш каби ҳаракатлар 

тор ҳаракат ҳисобланади. 

Илғор меҳнат ва таълим усуллари ҳамда методларини ўрганиш ва жорий 

қилишда новаторлар ва илғорларнинг иш тажрибасини асос қилиб олиш 

муҳим роль ўйнайди, 

Меҳнатнинг илғор методи маълум ишлаб чиқариш шароитида иш вақти 

ва жиҳозлардан самарали фойдаланган ҳолда меҳнатнинг оптимал 

интенсивлигини ҳамда юқори сифат ва меҳнат унумдорлигини 

таъминлайдиган операцияни бажариш усулларини оптимал йиғиндисини ва 

уларни маълум изчилликда бажаришни ўз ичига олган меҳнат жараёнини 

амалга ошириш усулидир. 

Илғор меҳнат усуллари ва методларини ўрганиш, лойиҳалаштириш ва 

жорий қилиш уч босқичда амалга оширилади. 

Биринчи босқич «меҳнат жараёнини текшириш ишига тайёргарлик 

кўриш»ни, ўз ичига олади. Бунда аввало текшириш объекти танлаб олинади. 



Объект сифатида технологик операция, иш тури, меҳнатнинг илғор усуллари 

ва методларини қўллаётган ишчи танлаб олинади. Сўнгра меҳнат                

усуллари ва методларини операциянинг мураккаблигига, такрорланишига 

қараб текшириш усуллари танлаб олинади ва текширилаётган                       

меҳнат усули ва методини қўллаш доираси аниқланади ҳамда уни 

қўллашдаги шартли иқтисодий самарадорлик ҳисобланади.                     

Биринчи босқич ташкилий тайёргарлик ишлари, яъни меҳнат              

процессининг текширилаётган звеноларини аниқлаш ва ижрочиларини 

танлаш, текшириш  тартиби ва муддатларини белгилаш тугалланади. 

Иккинчи босқичда амалдаги меҳнат методи ва усулларини таҳлил қилиш 

ва унинг оқилона метод ва усулларини лойиҳалаштириш ишлари амалга 

оширилади. 

Учинчи босқичда меҳнатнинг оқилона метод ва усулларини жорий 

қилиш ишлари бажарилади. У ўз ичига жорий қилишга тайёргарлик кўриш ва 

бевосита жорий қилишни олади. 

Ниҳоят меҳнатнинг илғор усуллари ва методларини кенг ёйиш ишлари 

бажарилади. У ишлаб чиқаришда ишчиларга касб ўргатиш, ишлаб чиқариш 

инструктажи ўтказиш, ёш ишчиларга устозлик қилиш, илғорлар тажрибасини 

тарғиб қилиш йўли билан амалга оширилади. 

